
Litir Chiorcláin 0060/2018 
 

 
SOSANNA COTHÚ CÍCHE DO MHÚINTEOIRÍ CLÁRAITHE 

I mBUNSCOILEANNA AGUS IAR-BHUNSCOILEANNA AITHEANTA 
 

I ndiaidh comhaontú idir páirtithe na Comhairle Eadrána do Mhúinteoirí, ordaíonn an tAire Oideachais 
agus Scileanna duit na hathruithe faoi mar atá luaite sa Chiorclán seo maidir le sosanna cothú cíche 
do mhúinteoirí incháilithe cláraithe i bpoist fhaofa múinteoireachta arna maoiniú ag ciste a 
sholáthraíonn an tOireachtas a fheidhmiú. 
 

Glacann an Ciorclán seo ionad gach riail agus rialachán a bhí ann roimhe seo maidir le sosanna 
cothú cíche do mhúinteoirí cláraithe i mbunscoileanna agus iar-bhunscoileanna aitheanta. 
Cuimseofar na hathruithe faoi mar atá sonraithe sa chéad eagrán eile de "Téarmaí agus Coinníollacha 
Fostaíochta do Mhúinteoirí Cláraithe i mBunscoileanna agus iar-Bhunscoileanna Aitheanta". 
 
Tá na rialacháin agus nósanna imeachta le feidhmiú ag gach fostaí le héifeacht láithreach agus 
caithfidh gach múinteoir cloí leis na téarmaí agus coinníollacha comhaontaithe. 
 
Cinntigh go dtabharfar cóipeanna den Chiorclán seo do gach comhalta den Bhord Bainistíochta/de na 
Boird Oideachais agus Bhainistíochta agus go gcuirfear an t-ábhar in iúl do gach múinteoir atá fostaithe 
agat, iad sin atá as láthair san áireamh. 
 
Tá fáil ar an gCiorclán seo ar shuíomh gréasáin na Roinne ag an nasc seo a leanas: www.education.ie 

Home-Education Staff-Services-Breaks/Leave-Maternity Leave.  

 
Alfie Barrett         Pádraig Maloney 
Téarmaí & Coinníollacha Múinteoirí/CRS     Rannóg Párolla 
21ú Meán Fómhair, 2018       21ú Meán Fómhair, 2018 

 

 
 
 
 

 
Chuig: Údaráis Bhainistíochta Bunscoileanna, Meánscoileanna, 

Pobalscoileanna agus Scoileanna Cuimsitheacha 
agus 

Príomhfheidhmeannaigh Boird Oideachais agus Oiliúna 

1. Feidhm an Chiorcláin seo 

1.1 Leagtar amach sa Chiorclán seo an soláthar breise ar shosanna cothú cíche ó 'laistigh de 
thréimhse 26 seachtain' go 'laistigh de thréimhse 104 seachtain' i ndiaidh bhreith an linbh agus 
cuimsítear na nósanna imeachta a chaithfear a chomhlíonadh. 
 

2. Sosanna cothú cíche do mhúínteoirí 
 
2.1 Tá paragraf 13 de Teidlíochtaí Saoire Máithreachais do mhúinteoirí leasaithe mar seo a leanas:  
 

13. Riar ar chothú cíche 
 

13.1 Laistigh de thréimhse 104 seachtain i ndiaidh bhreith an linbh, féadann múinteoir atá 
fillte ar an obair sosanna cothú cíche a thógáil gan aon phá a chailleadh ar feadh suas le 
huair an chloig ar mhaithe le cothú cíche nó lachtadh. 
 
 13.2 Ní mór do mhúinteoir atá incháilithe ar an bhforáil seo a chur in iúl dá fostaí i 
scríbhinn, ceithre seachtaine roimh ré ar a laghad, gur mian léi a leithéid de shosanna a 
thógáil. Ní mór cóip de theastas breithe an pháiste a chur isteach leis an iarratas ar shosanna 
cothú cíche. 
 
13.3 Is féidir sosanna cothú cíche a thógáil mar :- 
   
a) sos amháin 60 nóiméad, nó  
 
b) dhá shos 30 nóiméad an ceann, nó  
 
c) trí shos 20 nóiméad an ceann 
 
Ba chóir patrún na sosanna cothú cíche a aontú i ndiaidh don fhostaí agus don mhúinteoir 
dul i gcomhairle lena chéile. Ba chóir d'fhostaithe bearta réasúnta a dhéanamh chun patrún 
na sosanna cothú cíche a éascú faoi mar a iarrtar iad ach an aird chuí a thabhairt ar fholláine 
agus riachtanais oideachais na ndaltaí. 
 
13.4 Féadann múinteoir ar uaireanta atá níos giorra ná lánaimseartha sosanna 
cothú cíche a thógáil ar bhonn pro-rata. 
 
13.5 Ba chóir do mhúinteoir a thógadh sosanna cothú cíche agus a stadann díobh a 

chur in iúl dá fostaí i scríbhinn chomh luath agus is féidir. 

 
3. Ionadaíocht 

Ní íocann an Roinn as cumhdach ionadaíochta i gcomhair sosanna cothú cíche. Ag leibhéal na hiar-

bhunscolaíochta, ba chóir na sosanna a chumhdach tríd an Scéim Maoirseachta agus Ionadaíochta. 

 

https://www.education.ie/ga/Foireann-Oideachais/Seirbhísí/Sosanna-Saoire/Saoire-Mháithreachais/Muinteoiri.html

